
GOUVÈNÈ CUOMO AP BAY DÈNYE ENFÒMASYON SOU REPONS KE ETA A 
POTE POU BLOKIS GLASYAL YO KI SOU TOUT RIVYÈ MOHAWK  

  
Mezi Prevantif yo pou Redwi Nivo Dlo yo Reyisi nan Diminye Inondasyon an  

  
Tanperati Ki Pi Ba yo Favorab pou Chans pou Inondasyon ki Diminye nan Jou Ki 

Ap Vini yo  
  

Kowòdinasyon yo ap Kontinye Ant Ajans Eta ak Lokal yo pou Redwi Enpak 
Potansyèl yo nan Zòn Ki Pwopis a Inondasyon yo  

  
  

Gouvènè Andrew Cuomo te bay jodi a dènye enfòmasyon sou repons ke eta a pote pou 
blokis glasyal yo ki te vin bloke Rivyè Mohawk lan. Sou divès jou ki sot pase yo, 
pèsonèl eta ak lokal yo te travay san kanpe pou redwi inondasyon nan kominote ki an 
danje yo akoz blokis glasyal yo, prensipalman nan Konte Schenectady. Blokis glasyal 
lan ki sou tout Rivyè Mohawk lan te kase epi pati yo te deplase an aval. Nèj ki fonn ki 
diminye ak tanperati ki bese yo pandan wikenn sa yo favorab pou chans pou 
inondasyon ki redwi.  
  
“Mwen felisite ofisyèl eta ak lokal yo ki te travay san fatige pou bay asistans nan 
kominote yo ki bò Rivyè Mohawk ki afekte pa blokis glasyal ak inondasyon yo”, 
Gouvènè Cuomo te deklare. “Kondisyon yo sanble an favè nou nan moman an, men 
rete asire ke nou gen atou ki ap rete pare pou asire ke abitan ak pwopriyete yo pwoteje 
jiskaske menas lan fin pase.”  
  
Divizyon Sekirite Teritwa ak Sèvis pou Ijans yo (Division of Homeland Security and 
Emergency Services, DHSES) te an kontak konstan ak Sèvis Meteyo Nasyonal lan 
(National Weather Service) depi nan fen mwa Janvye a, epi kontinye ak kominikasyon 
chak semèn avèk konte Albany ak Schenectady, Vil Schenectady, State Canal 
Corporation, Depatman Transpò (Department of Transportation, DOT) Eta a, ak 
Depatman Konsèvasyon Anviwònmantal (Department of Environmental Conservation, 
DEC) Eta a, pou diskite sou kondisyon meteyo yo, siveyans sou blokis glasyal yo, 
preparasyon repons ijans onivo konte ak onivo lokal yo, aksyon eta yo, ak demann pou 
asistans eta yo.  
  
Anvan enpak inondasyon yo sou tout rivyè an, eta a te deplwaye anviwon 50,000 sak 
sab nan rejyon an, de ranplisè pou sak sab yo, dis ponp ak tiyo ak krepin ki asosye yo, 



 

 

ak de Repetitè UHF pou kominikasyon nan ijans yo. Depatman Konsèvasyon 
Anviwònmantal lan, Biwo pou Prevansyon ak Kontwòl Dife an (Office of Fire Prevention 
and Control), ak pèsonèl nan Konte Albany yo te itilize dwòn yo epi yo te fè plizyè vòl 
ayeryen pou misyon evalyasyon yo pou evalye gwosè, anplè, ak chanjman yo nan 
blokis glasyal lan.  
  
An plis, Kanal Eta New York yo (New York State Canals) te pran mezi prevantif yo pou 
redwi nivo dlo ki nan Rezèvwa Delta ak Hinckley yo pou kapab bay kapasite estokaj 
adisyonèl an atisipasyon a dlo k’ap koule ke yo prevwa yo. Efò kowòdone pou reponn a 
inondasyon semèn sa nan tout Mohawk lan gen ladan yo operasyon 24 sou 24 ak de 
eskavatè DOT eta yo, ki gen ladan yo yon eskavatè ak bra long, ke yo te deplwaye nan 
Lock 8 pou kase glas yo. Depatman Konsèvasyon Anviwònmantal lan gen twa bato nan 
rejyon an epi li ap kontinye siveye kondisyon yo epi li pare pou reponn jan sa nesesè.  
  
Yo pwograme yon Fòmasyon Kòporasyon Preparasyon Sitwayen (Citizen 
Preparedness Corps Training) pou Schenectady County Community College nan dat 
Vandredi 2 Mas a 9:30 a.m. pou abitan yo ki nan Rejyon Distrik Kapital lan ki swete 
aprann jan pou yo prepare pou danje tankou inondasyon yo. Ekspè eta ak lokal yo pral 
sou men yo pandan ak apre prezantasyon an. Nou ka jwenn plis enfòmasyon nan 
www.prepare.ny.gov.  
  
Komisè Divizyon Sekirite Teritwa ak Sèvis pou Ijans yo, Roger Parrino, te di, 
“Ofisyèl eta ak lokal yo te pase plizyè semèn nan prepare alavans epi ajiste pou konbat 
pwoblèm inondasyon yo sou tout Rivyè Mohawk. Lè inondasyon an te vin yon reyalite, 
ekipman ak pèsonèl yo te an plas, ak tan repons ki rakousi. Sa se yon lòt egzanp de 
tout nivo nan gouvènman yo ki ap travay ansanm pou byen popilasyon an”.  
  
Komisyonè Depatman Konsèvasyon Anviwònmantal a, Basil Seggos, te deklare, 
“Sou òdonans Gouvènè Cuomo, Depatman Konsèvasyon Anviwònmantal Eta a rete 
pare pou reponn a ijans yo sou yon remak nan moman an, espesyalman lè lavi moun 
kapab an danje. Bato ke nou te bay yo kòm yon pati nan repons divès ajans nan eta a 
nan Rejyon Kapital lan yo pral pèmèt pèsonèl ijans yo pou atenn rapidman moun ki an 
detrès yo, bay asistans kritik epi ki atan pou sila yo ki afekte pa blokis glasyal ak 
inondasyon yo”.  
  
Komisè Pwovizwa Depatman Transpò, Paul A. Karas, te deklare, “Nan travay 
ansanm ak patnè eta ak lokal yo, NYSDOT ap siveye sitiyasyon an aktivman nan tout 
Mohawk. Nou ap siveye ak vijilans pon nou yo pou enpak kouch glasyal yo epi ede 
degaje blokis glasyal yo. Sitiyasyon inondasyon yo ka rive rapidman epi nou pral deyò 
nan lari a chak jou jiskaske menas inondasyon an te fin pase”.  
  
Gary McCarthy, ki se Majistra Schenectady, te deklare, “Blokis glasyal ak 
inondasyon yo se pwoblèm ke abitan nan tout Mohawk yo twò abitye avèk yo. Vil 
Schenectady rekonesan pou efò san rete yo ki te fèt pa pèsonèl operasyon Gouvènè an 
yo ak Divizyon Sekirite Teritwa ak Sèvis pou Ijans yo nan Eta New York ak lòt ajans eta 
yo nan moman sa yo”.  
  
Prezidan Chanm Lejislatif Konte Schenectady, Anthony Jasenski, te deklare, 
“Manman Lanati se yon fòs pwisan epi enkyetid blokis glasyal sa yo reyèl pliske yo 

poze yon menans pou biznis, kay, wout ak pon nou yo. Mwen aplodi Gouvènè an poutèt 
li vin wè efè devastatè yo dirèkteman epi pou sipò pèmanan li pandan ke n’ap eseye epi 
redwi sitiyasyon an”.  
  

###  
  
  
 

W’ap jwenn lòt nouvèl ki disponib sou sitwèb www.governor.ny.gov 

Eta New York | Chanm Ekzekitif | press.office@exec.ny.gov | 518.474.8418  

 

ANILE ENSKRIPSYON OU 
 

http://www.governor.ny.gov/
mailto:press.office@exec.ny.gov
https://it.cwnls.com/app/itpage.nsf/unsubscribe.xsp?action=unsubscribe&id=1100PRES16F646525DD7631B8525823D0076632B00000000000000000000000000000000

